
































8 класс.Туған(башҡорт) тел һәм әҙәбиәт

Инеү контроль эше(күсереп яҙыу).Өфө урамдары.
Эш:1.текстағы йәйәләрҙе асып дөрөҫ күсереп яҙ
       2.1-3 һөйләмдәрҙе тәржемә итергә
[bookmark: _GoBack] Өфө ҡала(һ,х)ында  меңәрләг(ә,е)н  (ҙ,з)ур һәм бәл(ә,е)кәй урамдар бар. Иң ҙуры – Октябрь проспекты. Уны(ң,н) асфальт юлдары бер нисә километр(ғ,г)а  (һ,х)уҙылған. Өфөнөң иң борон(ғ,г)о  урамдары – Ҙур Ҡа(з,ҙ)ан һәм Ҙур Себер урамы. Хәҙер улар Октябрь революция(һ,х)ы менән Минһажев урамдары тип атала. Ленин урамы (Ү,У)ҙәк урам тип аталған. Күп кенә урамдар Совет власы өсөн үҙ ғүмерҙәрен биргән к(ө,о)рәшселәр исеме йөрөтә. Улар – И.Я(ҡ,к)утов, П.Вавилов, А.Әхмәтов, П.Зенцов, Б.Нуриманов, Б.Шафиев, Ш.Хоҙайбирҙин һәм башҡалар. Бөйөк Ватан (һ,х)уғышы геройҙары А.Матросов, М.Ғөбәйҙуллин, К.Абрамова, Г.Ветошников исемен йөрөткән урамдары бар. Ҡайһы бер урамдар дә(ү,у)ләт эшм(ә,е)кәрҙәре, яҙыусылар,( ғ,г)алимдар (х,һ)өрмәтенә атал(ғ,г)ан.(90 һүҙ).
1.Контроль диктант.Ысын дуҫлыҡ
  Ҡоштар ҙа оҙон ҡышҡа ныҡлап әҙерләнә. Бүрекле беснәкте генә алайыҡ. Ҡуңыҙ, үрмәксе, бойҙай, еләк – бөтәһен дә йыя. Тик уның аҙыҡ – түлек туплау өсөн махсус һаҡлағысы юҡ. Ләкин ҡош аптырап ҡалмай. Һәр ағас һайын ярыҡ – бына һиңә меңәрләгән «келәт». Бүрекле беснәк тапҡан һәр нәмәһен шунда йәшерә бара. Бүрекле беснәктәр бер – береһе менән бик дуҫ. Йыйған ризыҡтарын бергәләп ашай улар. Аҙыҡ туплаған ағасты билдәләп тормайҙар. Кемдекен табып ашаһаң да ярай, тип уйлайҙарҙыр, күрәһең. Берәү бөтәһе өсөн тырыша, бөтәһе берәү өсөн көс түгә.( 80 һүҙ).
2.Контроль диктант. Балет
 Балет спектаклдәре тәүге тапҡыр Францияла 1581 йылдың 5 октябрендә Париж ҡалаһы сәхнәләренең береһендә сәнғәттең яңы төрө - балет күрһәтелә. Балет – бейеп башҡарылған спектакль ул. Бейеү менән моңло көй аша тамашасы спкетаклде һүҙһеҙ ҙә аңлай. Балет спектаклен ижад иткәндә башта либретто яҙалар. Ошо либреттоға нигеҙләнеп, композитор көй ижад итә. Ә балетмейстер бейеүҙе көйгә һала. Балет артистары уларҙың хеҙмәтен тамашасыға еткерә. Бына шулай балет спектакле тыуа. Башҡортостанда тәүге балет 1954 йылда ижад ителә. Шунан һуң бер – бер артлы балет спектаклдәре ҡуйыла башлай( 80һүҙ).
3.Контроль диктант. Салауат Юлаев-башҡорт халҡының милли батыры
Салауат Юлаев 1754 йылда Ырымбур губернаһы Өфө провинцияһы Шайтан-Көҙәй волосының Тәкәй ауылында – хәҙер Башҡортостандың Салауат районында тыуған.
  Уның атаһы Юлай Аҙналин бик аҡыллы һәм ҡыйыу кеше булған. Күп йылдар буйы үҙ волосында старшина булып торған, аҙаҡ улы Салауат менән бергә Пугачев етәкселегендәге восстаниеға актив ҡатнашып киткән. Әсәһе – уҡымышлы, аҡыллы, йырға оҫта кеше. Беренсе белемде улына ул бирә.
Замандаштарының раҫлауы буйынса С.Юлаев урта буйлы, еңел хәрәкәтле, матур кәүҙәле кеше булған. Урыҫ һәм төрки телдәрен һәйбәт белгән.







4.Контроль диктант. Ай Уралым, Уралым
 Ғәжәп тауҙар теҙмәһе ул Урал. Уның ҙурлығы, оҙонлоғон тасуирлап, былай тип яҙған башҡорт халыҡ шағиры Рәшит Ниғмәти: «Үҙе Боҙ диңгеҙенең һыуын эсә, ә ҡойроғо ҡойона Аралда». Эйе, ысынлап та, уның бер осо Төньяҡ Боҙло океанға етеп торһа, көньяғы Ырымбур далалары һәм Ҡаҙағстанға барып сыға. Мәғрүр Урал буйҙарында бик боронғо замандарҙан алып башҡорт халҡы йәшәгән. Ошо тауҙарға һоҡланып, ул «Урал батыр», «Аҡбуҙат» эпостарын, бик күп йырҙар, әкиәттәр ижад иткән. «Урал» атамаһы башҡорт теленән алынған. Урал образы башҡорттарҙың Тыуған ил символы булып һанала. (84һүҙ).
Изложение.Салауат һәйкәле
Салауат, көслө ҡулдары менән теҙгенде тартып, ярһыу арғымағынан яр ситенә туҡтатҡан да, өҙәңгеҙенә баҫып. Ҡалҡа биреп, үткер күҙҙәре менән Ағиҙел аръяғын күҙәтә. Йөҙөндә ихтыяр көсө, ныҡлыҡ, ышаныс. Ҡамсы тотҡан уң ҡулы яуҙаштарын алға саҡыра. Скульптор С.Д.Тавасиев ижад иткән был һәйкәл баш ҡалабыҙҙың символына әйләнде. Ул Ырымбур юлы менән машинала үткәндә лә, Ағиҙел буйлап йөҙгәндә лә, самолеттан да бик мөһабәт күренә. Ысынлап та, Салауат Юлаев һәйкәленең бейеклеге гранит нигеҙе менән бергә 19,8 метр, ауырлығы 40 тонна. Ул Ленинградтың «Монумент - скульптура» заводында суйындан ҡойолдо. Һәйкәл илебеҙ монументаль скульптураһының ҙур ҡаҙанышы. Уны ижад иткәне өсө Сосланбәк Даваевич Тавасиевҡа Дәүләт премияһы бирелде.

